
Елі сүйген,елін сүйген Елбасы

Мақсаты: «1 желтоқсан тұңғыш Президент күні» мерекесінің мәнін ашу, Н.Ә.Назарбевтың өмір жолы,туып өскен оқып білім алған,қызмет еткен жерлері туралы мағлұмат беру. Елбасына деген сүіспеншілікті арттыру. 
Жалпы би: Жаса жаса Қазақстан!
Тәрбиеші:
Бар әлемге шын танылдық міне, біз,
Елін сүйген Елбасы деп білеміз.
Тең аталып Қазақстан - Нұрсұлтан
Нұрсұлтан мен Қазақстан тұр егіз.

Күнге беттеп бара жатыр көш жүріп,
Елдің даңқы бар жаһанға естіліп.
Елбасыны құрметтейтін ерекше
Армысыздар, ақ пейілді көпшілік! 
Құрметті балалар,қонақтар,әріптестер 1 желтоқсан тұңғыш Президент күніне ұйымдастырылған «Елі сүйген,елін сүйген Елбасы» атты салтанатты кешімізге қош келдіңіздер! Елбасымыз аман,жұртымыз тыныш,көк байрағымыз биікте самғай берсін. 1 желтоқсан тұңғыш Президент күні құтты болсын!
Тәрбиеші:  Ардақты ағайын, 1991 жылы 1 желтоқсанда алғаш рет Қазақ ССР Президентінің жалпыхалықтық сайлауы өтіп, ол сайлауда Нұрсұлтан Әбішұлы Назарбаев ел Президенті болып сайланғаны баршамызға мәлім. Яғни, өз тағдырын өзі айқындауға алғашқы қадам жасаған Қазақстан үшін 1 желтоқсан – мемлекеттік тарихының мерейлі күні саналуға орны лайықты.
 Жоғары Парламенттің бекітуімен 2012 жылы 1 желтоқсан Қазақстанда алғаш рет – Тұңғыш Президент күні мемлекеттік мереке ретінде аталып өтіп, бұл баршамыз үшін қуанышты оқиға болды. Елбасына деген ел құрметін айрықша айғақтауға арналған бұл мерекенің дәстүрлік іс - шараға айналуға орны бар екенін шынайы сезіммен айтып өтуге тура келеді. Биыл міне, тағы да осы мерекені тойлағалы отырмыз.
Елі үшін көтеріп нар жүгін де,
Сенімі нық сезілетін үнінде.
Аты озған дүниедегі дүбірде
Нұрсұлтанмен кім мақтанбас бүгінде?!
 Қазақстан Мемлекетінің Тұңғыш Президенті күніне арналған мерекелік салтанатты жиын ашық деп жариялансын. ҚР Гимні орындалсын.
«Қазақстан Республикасы»
(балалар орындарында тұрат әнұран айтылады.)
Тәрбиеші: Балалар еліміз аман,жұртымыз тыныш отбасымыз аман болсын. Астанамыз гүлдене берсін. 
Тәрбиеші: Балалар біз қай мемлекетте тұрамыз?
-Қ.Р ның астанасы қалай  аталады?
-Біз қай қалада тұрамыз?
-ҚР рәміздерін атаңдар.
-Қай тілде сөйлейміз?
-Балалар,біз қандай мерекені тойлап жатырмыз?
-Еласымыз кім?
Тәрбиеші: Балалар бізге біреу қонаққа келе жатқан сияқты. 
Өзбек ұлт өкілінен қонаққа Фатима атты қонақ келеді. 
Өзбек: Салеметсіздер ме, балалар.
Тәрбиеші: Салеметсіз бе,Фатима!
Өзбек: Қазақстан Республикасына мерекені тойлап қонаққа келдім.  Қандай әдемі балаларсыңдар. Қазақстан Респуликасы әдемі мемлекет екен. Балалар,Елбасыларың жайлы маған мағлұматтар айтып бере алсыңдар ма?
Тәрбиеші: Балалар, келген қонағымызға Елбасымыз жайлы не білеміз айтып берейікші қане.
Нияз: Нұрсұлтан Назарбаев 1940 жылы 6 шілдеде Алматы обылысының Қарасай ауданы,Шамалған ауылында Әбіш пен Әлжанның отбасында дүниеге келген. Әжесі Мырзабала: Оның аты Нұрсұлтан болсын деп есімін өзі қояды. 
Ұлас: Нұрсұлтан Назарбаев  Еңбек жолын 1960  жылы Теміртау қаласындағы Қарағанды металлургия комбинатында қатардағы жұмысшы болып бастап,домна пешінің аға газдаушылығына дейінгі жолдан өтті. 
Әмір: 1991 жылдың 1 желтоқсанында тұңғыш рет Қазақстан Республикасының  Президентінің жалпы халықтық сайлауында басым дауыспен жеңіске жетті. 
Амина: Нұрсұлтан Назарбаев – мемлекеттігімізді орнатып, оны қалыптастырып, экономикасын реформалау арқылы өзін де, елін де әлемге мойындатқан заманның аса дарынды тұлғасы. Аумалы-төкпелі алмағайып заманда мың өліп, мың тірілген қазақ үш ғасыр бойы іздеген мұратына да, арманына да Нұрсұлтан Назарбаев тұсында жеттік.
Тәрбиеші: Дұрыс айтасыңдар балалар менде қысқаша айта кейтейін. 
Жасөспірім шағы Нұрсұлтан тек өз сыныбындағы ғана емес, мектептегі ең үздік оқушының бірі болды, сабақты зор ынта-ықыласпен оқыды. Ол кісі күрес үйірмесінде болды. Домбырамен ән айтқанды жақсы көреді. Атқа жақсы шабады. 1960 жылы Украинада техникалық училищесін, 1967 жылы Қарағанды металлургия комбинатына қарасты жоғары техникалық оқу орынын бітірген.
1979-1984 жылдары – Қазақстан КП Орталық Комитетінің хатшысы. 
1984-1989 жылдары – Қазақ КСР Министрлер Кеңесінің төрағасы.
1991 жылдың 1 желтоқсанында тұңғыш рет Қазақстан Президентінің жалпыхалықтық сайлауы өтті. Сайлау нәтижесінде Нұрсұлтан Әбішұлы Назарбаев басым дауыспен (98,7 процентпен) жеңіске жетті. 
2011 жылдың 3 сәуірінде сайлаушылардың 95,5 процент дауысын алып,Қазақстан Республикасының Президенті болып қайта сайланды. 
Қазақстан Қарулы Күштерінің Жоғарғы Бас Қолбасшысы. 
Слайд койылады
Тәрбиеші: Елбасының негізгі мақсаты – ел бірлігін сақтау деп түсінемін. Оның әр сапарынан, әр кездесуінен осыны аңғаруға болады. Елбасы сайланғалы міне жиырма жылдай уақыт өтті. Осы жылдар ішінде асқан төзімділікпен қыруар шаруа атқаруда. Ең әуелі өзге ұлт өкілдерімен қазақ елі арасындағы саяси тұрақтылықты сақтай отырып, халықтың өз қазынасын өзіне қайтаруға тырысты.
Қазақ елі желбіреп көк байрағың,
Гүлге оранды ауылың мен аймағың.
Нұрсұлтаның биіктерге бастады,
Ол көрсеткен нұрлы жолдан таймағын!
Ендеше бүгінгі айтулы мерекеде елбасымызға қандай тілек арнасақ та жарасады. Олай болса елбасымызға аралған  әнін  қабыл алыңыздар.
Ән: «Нұр аға»
Музыка қойылады
Орыс ұлт өкілінен қонақ келеді.
Орыс ұлт өкілі: Сәлеметсіздер ме,балалар!
Тәрбиеші: Салеметсіз бе! 
Орыс ұлт өкілі:  Қандай әдемі балаларсыңдар. Россия мемлекетінен қонаққа келдім. Қазақстан Республикасына  мерекені тойлап келдім. Мен осы қазақ халқының ұлттық ойынын өте жақсы көремін. 
Тәрбиеші: Олай болса біз сізбен өзіміздің ұлттық ойынымыз «Теңге алу» ойынын ойнайық.
Ойын «Теңге алу»
Тәрбиеші: Балаларымыздың елбасымызға арналған тақпақтарын қабыл алыңыздар. 
Арнұр: Қазақтың елі – кенен ел,
Басшысы жайсаң кемелді ер,
Зейіні зерек,өзі алғыр,
Нұр-ата сынды кемеңгер.
Қазақтың туын ұстаған
Болашақ жолын нұсқаған,
Нұр-ата аян ғаламға, 
Беделі биік күшті адам. 
Нұртілеу:
Тәуелсіздікті елге сыйлады, 
Бейбітшілікті қалады. 
Орындалып арманы, 
Халқымызда ажарлы. 
Осының бәрі әрине, 
Елбасының-арқасы.
Нариман:
Елбасымыз жолдайды, 
Халқы оны қолдайды. 
Ешқашанда орынсыз, 
Шешімдері болмайды. 
Елбасы елді қорғайды, 
Халық қамын ойлайды. 
Осындай жақсы адамның, 
Жақсылығы,тарайды.
Тәрбиеші:
Бір басында кемеңгерлік, даналық,
Елін сүйген елі үшін жаралып. 
Сол кісідей болса - болсын әр алып 
Адамдықтың аласармас үлгісі 
Бір өзінен жатқаны шын таралып Бүгін Тұңғыш Президенттің күніне Әсем мың бұралған биші қыздарымызы ортаға шақырайық.
Би: Қыздар биі
Ойын: Туу тігу 
Музыка қосылады Америка мемлекетінен  Джулия атты қызымыз қонаққа келеді. 
Америка: Салеметсіздер ме,балалар!
Балалар: Сәлеметсіз бе!
Америка: Қандай әдемі балалар! Қазақстанға қонаққа келдім.Қазақстан Республикасы әдемі мемлекет екен. Астана қаласында expo 2017 көрмесіне де барып тамашалап келдім. Енді сіздердің мерекелеріңізді  тамашалауға келдім. 
Тәрбиеші:  Балалар олай келген қонақтарымызға өз өнерлерлерімізді көрсетейік. Құрметті қонақтар №1 «Қуаныш» тобының ұлдарының билерін тамашалаңыздар. 
Би: «Құрылысшылар» биі 
Қонақтар: Қандай өнерлі балаларсыңдар. 
Тәрбиеші: Балаларымыздың орындауында «Салем, Қаақстаным»атты әнін қабыл алыңыздар.
Ән: «Сәлем, Қазақстан»
Өзбек:  Қандай өнерлі балаларсыңдар. Қазақстан Республикасы көркейе берсін. Сіздердің арақаларыңызда Елбасыларыңыз жайлы мағлұматтар алдым. Аман сау болыңыздар!
Ағылшын: Балалар сендердің арқаларыңда көңіліміз көтеріліп,жанымыз жадырап қалды рахмет сендерге балалар. Астаналарыңыз көркейіп жайнай беріңіздер. 
Орыс ұлт өкілі: Қандай өнерлі балаларсыңдар. Сендердің арқаларыңда қазақтың ұлттық ойындарының бірі Теңге алу ойынын ойнап бір көңілім көтеріліп қалды. Қазақстан Республикасы көркейіп жайнай берсін. Аман сау болыңыздар!
Тәрбиеші: Сіздерге де рахмет. Біздің Қазақстан Республикасына келіп қонақ болғандарыңызға рахмет, Дендеріңіз сау,әрқашанда бейбіт өмірдің астында бақытты болайық. 
Әуен қосылады. Залдан шығып кетеді қонақтар.
Тәрбиеші: Төле би сөзімен бүгінгі күнгі іс-шарамызды аяқтаймыз. 
Уа, халқым, сөз қадірін білесің. 
Жаңбыр жаумаса, жер жетім, 
Басшысы болмаса, ел жетім. 
Көсіле шабар жерім бар, 
Тау көтерген елім бар. 
Қол бастайтын ерім бар, 
Атадан қалған сара жолым бар. «Осындай тәуелсіз елімздің намысын қорғайтын, бүгінімізді ертеңіне жалғайтын, қазақ елінің болашағы үшін жауап беретін ұрпақ екенімізді сезінеміз» Туымыздың тұғыры берік, еліміздің еңсесі биік болсын!  Тәуелсіз еліміздің іргесі мықты болсын!
Қош сау болыңыздар!










